
Revelation

ஶ்ரீரமணஹ்ரு’த³யம்

Document Information

Text title : ramaNahRidayam

File name : ramaNahRidayam.itx

Category : hRidaya, deities_misc, ramaNa-maharShi, gurudev

Location : doc_deities_misc

Author : Componsed by K.Lakshmana Sarma

Transliterated by : Sunder Hattangadi

Proofread by : Sunder Hattangadi

Description-comments : Ramanashram Publication www.sriramanamaharshi.org

Acknowledge-Permission: Sri V.S. Ramanan, President, Sri Ramanasramam sriramanamaharshi.org

Latest update : November 3, 2014

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

April 1, 2025

sanskritdocuments.org



Revelation

ஶ்ரீரமணஹ்ரு’த³யம்

விஷயாநுக்ரமணிகா (ஶ்லோகஸங்க்²யா)
1 க்³ரந்தா²வதரணம் । (1-3)

2 மங்க³ளம் । (4-5)

3 விவேகப்ரகரணம் । (6-27)

4ஸாத⁴நப்ரகரணம் । (28-34)

5அநுப⁴வப்ரகரணம் । (35-45)

6ஸத்ஸங்க³ப்ரகரணம் । (46-51)

7அத்³வைதப்ரகரணம் । (52-57)

8ஸாத⁴காசாரப்ரகரணம் । (58-63)

9 உபாஸநாப்ரகரணம் । (64-73)

10 ஜீவந்முக்தப்ரகரணம் । (74-79)

11 பரோக்ஷஜ்ஞாநப்ரகரணம் । (80-85)

12ஸித்³தா⁴ந்தஸாரப்ரகரணம் । (86)

========================================

॥ ௐ நமோ ப⁴க³வதே ஶ்ரீரமணாய ॥
॥ ஶ்ரீரமணஹ்ரு’த³யம் ॥
॥ க்³ரந்தா²வதரணம் ॥

ஹ்ரு’த்³கே³ஹேऽஹமஹந்தயாகி²லவபுஷ்யந்த:ஸ்பு²ரந் ஸர்வதா³
நைஜாநாம் நிஜதத்த்வரூபமம்ரு’தம் ஸந்த³ர்ஶயிஷ்யந் ஸ்வயம் ।
ப்ரேம்ணா ஸ்வீக்ரு’தவாநஜோ நரவபுர்யோऽஸௌ கு³ரூணாம் கு³ரு:

வந்தே³ஶ்ரீரமணாபி⁴த⁴ம் முநிவரம் தம் ஸ்வாத்மநாத²ம் பரம் ॥ 1॥
ப்ரேம்ணா யம் ரமணோ முநிர்வ்யரசயத்³ க்³ரந்த²ம் நிஜாநாம் முதே³
த்³ராவிட்³யா நிஜதத்த்வரூபமம்ரு’தம் ஸந்த³ர்ஶயந்தம் ஸ்பு²டம் ।
தச்ச²க்த்யா தமநூத்³ய கோऽபி விநதஶ்சக்ரே ததீ³ய: க்ரு’திம்
கை³ர்வாண்யா ஸரலாமிமாம் ரமணஹ்ரு’ந்நாம்நீம் மநஶ்ஶாந்தயே ॥ 2॥

ஶ்ரீரமணஹ்ரு’த³யம்

யாऽக³ம்யா வசஸோ தி⁴யோऽபி பத³வீ நிர்வாஸநா சிந்மயீ
க³த்வா யாம் ந நிவர்ததே முநிவரஸ்தஸ்யாம் தி³ஶந் நிர்வ்ரு’திம் ।
ஸத்³யஶ்சாபி த³த³ந்முத³ம் விஜயதே ஸம்விந்மயோ பா⁴ஸ்கர:
ஸம்ஸேவ்ய:ஸததம் முமுக்ஷுபி⁴ரயம் க்³ரந்தோ²முநீஶோதி³த: ॥ 3॥

॥ மங்க³ளம் ॥
அஸ்தீத்யஸ்மிந் கத²ம் தீ⁴ர்ப⁴வதி யதி³ ந ஸத் ? தத்³விபி⁴ந்நா நு ஸச்சித் ?

ஸத்யம் நிஶ்சிந்தநம் தத்³ப⁴வதி ஹ்ரு’தி³ யதஸ்தஸ்ய ஹ்ரு’ந்நாமகஸ்ய ।
த்⁴யாதா கோ வாஸ்தி பி⁴ந்நோ ? ப⁴வதி ச ததி³த³ம் த்⁴யாநக³ம்யம் கத²ம் து ?

தஸ்ய த்⁴யாநம் ஹ்ரு’த³ந்த: ப்ரஶமிதமநஸா தந்மயத்வேந நிஷ்டா² ॥ 4॥
ம்ரு’த்யோர்பி³ப்⁴யதி யே ப்⁴ரு’ஶம் ஸுமநஸ:,ஸர்வாந்தரம் தே ஶிவம்
யாந்தீஶம் ஶரணம் பரம் விரஹிதம் ம்ரு’த்யுத்³ப⁴வாப்⁴யாம் ஸ்வயம் ।
ஸாகம் தந்மமதாபி⁴ரேதி நித⁴நம் தேஷாமஹந்தா தத:
ஸ்யாத் தேஷாம் மரணஸ்ய தீ: ⁴ கிமு பதே³ நித்யே க³தாநாம் ஸ்தி²திம் ॥ 5॥

॥ விவேகப்ரகரணம் ॥
பஶ்யாமோ பு⁴வநம் யதோ, ப⁴வதி ஸத் தந்மூலமேகம் பரம்
யச்ச²க்தே: பரிணாமபூ⁴தமகி²லம்;நைதத்³விவாதா³ஸ்பத³ம் ।
ஆக்²யாரூபமயம் ச சித்ரமித³மப்யாதா⁴ரவஸ்த்ரம் த்³யுதி:
த்³ரஷ்டா சேதி சதுஷ்டயம் ஸ பரமோ ய:ஸ்வாத்மபூ⁴தோ ஹ்ரு’தி³ ॥ 6॥
விஶ்வம் ஜீவபரௌ வதே³த் ப்ரத²மத:ஸர்வம் ஜக³த்யாம் மதம்
ஏகம் ஸத் த்ரிவித⁴ம் ப்ரதீயத இதி, த்ரீண்யேவ தாநீத்யபி ।
வாதௌ³ யாவத³ஹம் மதிர்வபுஷி; தாம் ஹித்வா து ஸம்மோஹிநீம்
ஸ்வஸ்மிந்நேவ பதே³ஸ்தி²திர்ப⁴வதி யா ஸர்வோத்தமா ஸைவ ஹி ॥ 7॥
வாதை:³ கிம் ப⁴விதா ஜக³த்³ப⁴வதி ஸந்மித்²யாப்⁴ரமஶ்சிஜ்ஜட³ம்
ஆநந்த³ம் நநு து:³க²மேவ ததி³தி ? த்யக்த்வா ஸமஸ்தம் ஜக³த் ।
ஸ்வாத்மாநம் ஸமவேத்ய ஸத்யமமலம் த்³வைதைக்யவாதா³திகே³
யாஹந்தாரஹிதா ஸ்தி²திர்நிஜபதே³ஸர்வாத்³ரு’தா ஸைவ ஹி ॥ 8॥
ரூபீ ஸ்வோ யதி³ரூபமஸ்து ஜக³தோ ரூபம் பரஸ்யாப்யுத
வீக்ஷா கேந கத²ம் ச ரூபரஹித:ஸ்வாத்மா யதி³ஸ்யாத்³வத³ ? ।
த்³ரு’ஶ்யம் கிம் நு த்³ரு’ஶோऽந்யதா² வத³ ப⁴வேத்³ ? த்³ரு’க் ஸா ஸ்வ ஏவம் ஸ்வயம்

நிஸ்ஸீமா நிருபாதி⁴கா சிதிமயீ ஸா நிஷ்ப்ரபஞ்சாத்³வயா ॥ 9॥
தே³ஹோ யந்நிகி²லஸ்ய சாபி பு⁴வநே ஸ்யாத் பஞ்சகோஶாத்மக:
கோஶாநாமபி பஞ்சகம் தத இத³ம் தே³ஹாபி⁴தா⁴நம் ப⁴வேத் ।
ஸத்யேவம் வத³ தே³ஹத: கிமு ஜக³த்³பி⁴ந்நம் ப⁴வேத் தத்த்வத: ?
கிம் கேநாபி ச வீக்ஷிதம் ஜக³தி³த³ம் தே³ஹம் விநா ப்ரோச்யதாம் ॥ 10॥
ஶப்³தா³தீ³ந் விஷயாந் விஹாய ஜக³தோ ரூபம் ப⁴வேந்நோ ப்ரு’த²க்
ஏவம் தீ⁴ந்த்³ரியபஞ்சகஸ்ய விஷயோ நிஶ்ஶேஷமேதஜ்ஜக³த் ।
ஏதை: பஞ்சபி⁴ரிந்த்³ரியைர்ஜக³தி³த³ம் ஹ்யேகம் மநோ பு³த்⁴யதே
ஸத்யேவம் மநஸோ ஜக³த் கத²ய கிம் பி⁴ந்நம் ப⁴வேத் தத்த்வத:? ॥ 11॥
விஶ்வம் பு³த்³தி⁴ரிதி த்³வயம் ஸமுதி³யால்லீயேத சாப்யேகவத்
ஏவம் ஸத்யயி பா⁴ஸ்யதே ஜட³மித³ம் விஶ்வம் தி⁴யைவாகி²லம் ।
யஸ்மிம்ஸ்தத்³த்³விதயஸ்ய ஜந்மவிலயௌ பா⁴ஸ்வத்யநஸ்தோத³யே
ஸஜ்ஜாநீஹி ததே³வ பூர்ணமமலம் சித்³ரூபகம் கேவலம் ॥ 12॥
ரூபே குத்ரசிதா³க்²யயாபி ச கயாऽப்யாராத⁴நம் ப⁴க்திதோ
ரூபாக்²யாரஹிதஸ்ய யத்³யபி ப⁴வேத் தஸ்யேக்ஷணாய க்ரம: ।
தத்த்வே தஸ்ய நிஜம் ச வீக்ஷ்ய விலயம் க³த்வாபி தஸ்மிந் பரே
தேநாபி⁴ந்நதயா ஸ்தி²திர்நிஜபதே³ வீக்ஷா ப⁴வேத் தத்த்வத: ॥ 13॥
ஸம்ஶ்ரித்ய ப்ரப⁴வந்த்யஹம்மதிமிமாம் ஸர்வாஸ்த்ரிபுட்யஸ்ததா²
த்³வந்த்³வாந்யப்யுத ஸம்ப⁴வந்தி; தத³ஹந்நாமா ப⁴வேத் கோ ந்விதி ।
அந்வேஷாத்³ஹ்ரு’த³யம் ப்ரவிஶ்ய யதி³ தத்தத்த்வம் ஸமாலோகயேத்
ஸர்வம் தத்³விக³லேத் ஸ்வயம்,ஸ ச ப⁴வேஜ்ஜ்ஞாநீ,ஸ நைதி ப்⁴ரமம் ॥ 14॥
அஜ்ஞாநாந்ந ப்ரு’த²க் கதா³பி ஜக³தி ஜ்ஞாநம் ப⁴வேத் குத்ரசித்
நாஜ்ஞாநம் ச கதா³பி கஸ்யசித³பி ஜ்ஞாநாத் ப்ரு’த²க் ஸம்ப⁴வேத் ।
அந்வேஷாத³ஹமித்யயம் ப⁴வதி கோ யஸ்யோப⁴யம் ஸ்யாதி³தி
மூலாத்மாவக³தி:ஸ்வயம் ஸமுதி³தா ஜ்ஞாநம் ப⁴வேந்நேதரத் ॥ 15॥
ஜ்ஞாதாரம் ஸ்வமஜாநதோऽந்யவிஷயஜ்ஞாநம் ப⁴வே யத்³ப⁴வேத்
ஜ்ஞாநம் தத்³ப⁴விதா கத²ம் நு கத²ய? ஜ்ஞாநஸ்ய சாந்யஸ்ய ச ।
ஆதா⁴ரோऽஹமிதீஹ யோ ப⁴வதி, தத்தத்த்வம் விஜாநாதி சேத்
அஜ்ஞாநேந ஸமம் ததா³ ப்ரவிலயம் தாநம் ச க³ச்சே²தி³த³ம் ॥ 16॥

ஜ்ஞாநாஜ்ஞாநவிவர்ஜிதம் ப⁴வதி யஜ்ஜ்ஞாநம் விஜாநீஹி தத்
ஜ்ஞாநம் வைஷயிகம் த்வவேஹி கிமபி ஜ்ஞாநம் யதா²ர்த²ம் ந ஹி ।
ஜ்ஞாத்ரு’ஜ்ஞேயவிவர்ஜிதோ விலஸதி ஹ்யாத்மா ஸதை³க:ஸ்வயம்
ஜ்ஞாநாத்மைவ ப⁴வத்யஸௌ; ந ஸ ப⁴வேச்சூ²த்யாத்மக: கர்ஹிசித் ॥ 17॥
ஆத்மா ஜ்ஞாநமயோ ய ஏஷ க³தி³தஸ்ஸத்யஸ்ஸ ஏவாத்³வயோ
ஜ்ஞாநம் நாம ப³ஹுப்ரகாரமித³ம் த்வஜ்ஞாநமேவாகி²லம் ।
ஸ்வஸ்மாஜ்ஜ்ஞாநமயாத் ஸதஸ்த்வஸதி³த³ம் நோ பி⁴த்³யதே கர்ஹிசித்
நாநாஸந்த்யபி பூ⁴ஷணாநி கத²ய ஸ்வர்ணாத் ஸதோऽந்யாநி கிம்? ॥ 18॥
பா⁴தி த்வம் ஸ இதி த்³வயம்,ஸமுதி³தாஹதீ:⁴ ஶரீரே யதா³
தத்த்வம் கிம் ந்வஹமோ மமேதி³தி தி⁴யா ஸ்வாந்வேஷணேந ஸ்வயம் ।
நீதேऽஸ்மிந்நித⁴நம்,ஸமம் ததி³தரப்ரஜ்ஞே ததோ நஶ்யதோ:
யத்³பா⁴த்யேகதயா ததா³, க³ணய தத் தத்த்வம் ப⁴வேதா³த்மந: ॥ 19॥
ஸம்ஶ்ரித்யைவ ஹி வர்தமாநமுப⁴யம் பூ⁴தம் ப⁴விஷ்யத் ஸ்தி²தம்
ஸ்வே காலேऽபி ச வர்தமாநமுப⁴யம்; தத்³வர்தமாநம் த்ரயம் ।
ஸத்யேவம் ப்ரவிஹாய போ³த⁴மது⁴நா ஸத்³வஸ்துநோऽந்வேஷணாத்
பூ⁴தாகா³மவிசாரணம் க³ணநவத் ஸ்யாதே³கஸங்க்²யாம் விநா ॥ 20॥
காலோ தே³ஶ இமௌ ப்ரு’த²க் கிமஹமோ?ऽதீ⁴நாஸ்தயோ:ஸ்மோ வயம்
தே³ஹா:ஸ்யாம யதி³ஸ்வயம்; கிமு வயம் தே³ஹா ப⁴வாமோ வத³ ।
ஸர்வத்ராபி ச ஸர்வதா³பி ச விபா⁴த்யாத்மா ஸமாநோ யத:
தஸ்மாத்ஸந்தமவேஹி கேவலமமும் தௌ த்³வௌ நிகீ³ர்ய ஸ்தி²தம் ॥ 21॥
ஸ்வோ தே³ஹோ ப⁴வதி த்³வயோரவிது³ஷோ விஜ்ஞாததத்த்வஸ்ய ச
ஸ்வம் தே³ஹாவதி⁴கம் ப்ரு’த²க் பரவிபோ⁴ரஜ்ஞோ ஜநோ மந்யதே ।
ஜ்ஞஸ்ய ஸ்வோ வபுஷோऽந்தரஹிதோऽபி⁴ந்ந: பரஸ்மாத்³விபோ:⁴
பா⁴த்யேவம் மஹதீ பி⁴தா³ஸ்தி ஹி தயோ:ஸ்வஜ்ஞஸ்ய சாஜ்ஞஸ்ய ச ॥ 22॥
ஸத்யம் ஹ்யேவ ஜக³த்³வயோரவிது³ஷோ விஜ்ஞாததத்த்வஸ்ய ச
ஸத்யம் யாவதி³த³ம் ஜக³த் து மநுதே ஸஜ்ஜ்ஞாநஹீநோ ஜந: ।
ஜ்ஞஸ்யாகாரவிஹீநமஸ்ய நிகி²லஸ்யாதா⁴ரபூ⁴தம் ஹி ஸத்
பா⁴த்யேவம் மஹதீ பி⁴தா³ஸ்தி ஹி தயோஸ்ஸஜ்ஜ்ஞஸ்ய சாஜ்ஞஸ்ய ச ॥ 23॥
மத்⁴யே தை³வதி⁴யோர்ஜயம் ப்ரதி ப⁴வேத் தேஷாம் விவாதே³ ரதி:
தீ⁴தை³வத்³விதயஸ்ய மூலமஹமித்யேகம் ந ஜாநந்தி யே ।

அந்வேஷாத³வக³த்ய தத்த்வமஹமஸ்தாப்⁴யாம் விமுக்தோ முநி:
ஸம்ஸக்தோ ப⁴விதா தயோ: கிமு புந:ஸ்வஜ்ஞாநஹீநோ யயா ॥ 24॥
த்³ரஷ்டாரம் ஸ்வமுபேக்ஷ்ய பஶ்யதி நரோ ரூபம் பரேஶஸ்ய சேத்
ஸா ரூபஸ்ய மநோமயஸ்ய ஹி ப⁴வேத்³வீக்ஷா ந ஸத்யா விபோ: ⁴ ।
தத்த்வம் ஸ்வம் கிமு ந ப்ரபஶ்யதி பரம் த்வஸ்யேக்ஷகோ வா முநி:?
நஷ்டாஹங்க்ரு’திரேஷ கிஞ்சித³பி நோ பி⁴ந்ந: பரஸ்மாத்³விபோ:⁴ ॥ 25॥
வீக்ஷா ஸ்வஸ்ய பரஸ்ய சேதி க³தி³தம் க்³ரந்தே²ஷு வீக்ஷாத்³வயம்
தத்தத்த்வம் கிமிதி ப்³ரவீமி; க⁴டதே வீக்ஷா கத²ம் ந்வாத்மந:? ।
ஏகத்வாந்ந ஸ வீக்ஷ்யதே யதி³, பரம் வீக்ஷேத கோ வா கத²ம்?
ஈஶஸ்யௌத³நபா⁴வமேவ க³ணய ஸ்வேக்ஷாம் பரேக்ஷாமபி ॥ 26॥
சைதந்யத்³யுதிமேஷ சிந்மயதநுர்மத்யை ப்ரயச்ச²ந் ஸ்வயம்
ஆத்மத்வேந ஸதை³வ பா⁴தி ஹி மதேரந்தஸ்துரீயஶ்ஶிவ: ।
தத் தஸ்மிந் விநியோஜநம் ஹ்ரு’தி³ மதேரந்தர்முகீ²க்ரு’த்ய தாம்
ஹித்வா தம் ப்ரப⁴வேத் கத²ம் வத³ பரம் மத்யைவ மந்தும் நர: ॥ 27॥

॥ ஸாத⁴நப்ரகரணம் ॥
சைதந்யேந விவர்ஜிதம் வபுரித³ம் நாஹங்கரோதி ஸ்வயம்
ப்³ரூதே நைவ கதா³பி கோऽபி பு⁴வநே நாஸம் ஸுஷுப்தாவிதி ।
ஸர்வம் சாப்யுதி³யாதி³த³ம் ஸமுதி³தே த்வஸ்மிந்நஹந்நாமகே
தத்³பு³த்³த்⁴யா ஶிதயா குதோऽயமுதி³யாதி³த்யேவமந்வேஷய ॥ 28॥
ப்³ரூயாந்நாஹமிதி ஸ்வயம் ஜட³வபு:,ஸத்யா சிதிர்நோதி³யாத்
தந்மத்⁴யே து வபு: ப்ரமாணமஹமித்யாவிர்ப⁴வேத் கிஞ்சந ।
ஏதத்³த்⁴யேவ ப⁴வேந்மநோ ஜட³சிதோர்க்³ரந்தி²ர்ப⁴வோऽஹங்க்ரு’தி:
ப³ந்த:⁴ ஸூக்ஷ்மஶரீரமேதது³தி³தம் ஜீவஸ்ய தத்த்வம் ஸ்வயம் ॥ 29॥
த்⁴ரு’த்வா ரூபமுதே³தி ச ஸ்தி²திமுத ப்ராப்நோதி ரூபக்³ரஹாத்
த்⁴ரு’த்வா ரூபமுதோபபு⁴ஜ்ய விஷயாநுச்சைஸ்தமாம் வர்த⁴தே³ ।
*ஸம்ஸாரே ப³த வர்த⁴தே ச நிதராம் ரூபாஶநோ நித்யஶ: । -இதி பாடா²ந்தர:
ஹித்வா ரூபநுபாத³தீ³த நவமப்யந்விஷ்யதே சேத் ததா³
தா⁴வேத்³ரூபவிஹீந ஏஷ ஸஹஸாஹந்தாபிஶாசோ த்⁴ருவம் ॥ 30॥
ஏதஸ்மிந்நஹமாக்²யகே ஸமுதி³தே ஸர்வம் ஜக³ச்சோதி³யாத்

நோ சேத³ஸ்த்யஹமித்யயம் ந ச ப⁴வத்யேதஜ்ஜக³த் கிஞ்சந ।
தத்ஸர்வம் ஹ்யஹமாக்²யக:ஸ்வயமத: கோऽஸௌ குதஸ்ஸம்ப⁴வேத்
இத்யேவம் நிஜமார்க³ணம் ப⁴வதி யத் தத் ஸர்வஹாநம் ப⁴வே ॥ 31॥
தத்ர ஸ்யாம ஹி தத்³வயம் ப⁴வதி நோ யத்ரோத³யோऽஹங்க்ரு’தே:
சேதஸ்து ப்ரவிஶேத³ஹஞ்ஜநிபு⁴வம் நோ சேத³ஹந்தா கத²ம் ।
நீயேதாபுநருத்³ப⁴வாம் ம்ரு’திமியம் நீதா ததா²ந்தம் ந சேத்
ஸாத்⁴யா நஸ்ஸஹஜா ஸ்தி²தி: கத²மஸௌ யஸ்யாம் வயம் தத் ஸ்வயம்? ॥ 32॥
யத்கிஞ்சித் ஸலிலாஶயே நிபதிதம் சிந்வந்நிமஜ்ஜேத்³யதா²
தத்³வத்³வாக³நிலௌ நியம்ய ஜக³தஶ்சிந்தாம் விஹாயாகி²லாம் ।
அந்வேஷாது³தி³யாத் குதோऽஹமிதி தீ⁴ரித்யேவமேகாக்³ரயா
பு³த்³த்⁴யாந்தர்ஹ்ரு’த³யே நிமஜ்ஜ்ய விமலம் வித்³யாத் ஸ்வதத்த்வம் பரம் ॥ 33॥
ருத்⁴வா வாங்மநஸீ உபே⁴, சிதிரஹம்ரூபா க்வ பா⁴தீத்யலம்
பு³த்³த்⁴யாந்விஷ்ய நிமஜ்ஜநம் ஹ்ரு’தி³ நிஜஜ்ஞாநாப்தயே ஸாத⁴நம் ।
தே³ஹோ நாயமஹம் ஸ்வயம் தத³ஹமித்யேவம் நிதி³த்⁴யாஸநம்
அந்வேஷாங்க³மவேஹி; கிம் நு ப⁴விதா ஸோऽயம் விசாரோ நிஜ:? ॥ 34॥

॥ அநுப⁴வப்ரகரணம் ॥
கோऽஹம் ஸ்யாமிதி மார்க³ணோத்³யமவஶாத³ந்தர்முகே² மாநஸே
ஹ்ரு’ல்லீநே ஸதி,லஜ்ஜயா நதமுகே² சாஸ்மிந்நஹந்நாமகே ।
சைதந்யம் விமலம் ததா³ஹமஹமித்யாபா⁴தி கிஞ்சித் ஸ்வயம்
மித்²யாஹம் ந ஹி தத்,ஸதே³வ பரமம் பூர்ணம் ஸ்வதத்த்வம் ஶிவம் ॥ 35॥
கர்தவ்யம் கிமிஹாஸ்த்யமுஷ்ய க்ரு’திநோऽஹந்தாம் க்³ரஸித்வோதி³தே
பா⁴வே ஸ்வே முதி³தஸ்ய தந்மயதயா ஶாந்தே துரீயே ஶிவே ।
ஸ்வாந்யத் கிஞ்சந வேத்தி நோ நிஜபதே³ நிஷ்டா²ம் க³தோऽஸௌ யதோ
மந்தும் தாம் பத³வீம் நரோ வத³ கத²ம் நிர்மாநஸீம் ஶக்நுயாத்? ॥ 36॥
நிஷ்டா²ம் தத் த்வமஸீதி வேத³ஶிரஸா தி³ஷ்டாமலப்³த்⁴வா நிஜாம்
கோऽஹம் ஸ்யாமிதி மார்க³ணேந ஹ்ரு’த³யம் பு³த்³த்⁴யா ப்ரவிஶ்ய ஸ்வயம் ।
தீ⁴ர்தௌ³ர்ப³ல்யவஶாத் கரோதி மநுஜோ த்⁴யாநம் ததே³வாஸ்ம்யஹம்
நோ தே³ஹோऽஹமிதி;ஸ்வயம் தத³நிஶம் பா⁴த்யாத்மரூபேண ஹி ॥ 37॥
ஹாஸார்ஹம் ப⁴வதி த்³வயம் ச, க³தி³தம் ஜாநே ந மாமித்யஹம்

ஜாநே மாமிதி சோதி³தம்; விஷயதாம் ஸ்வஸ்யைவ நேதும் ஸ்வயம் ।
ஆத்மாநம், கிமு கத்யசித்³வத³ ப⁴வேதா³த்மத்³வயம் குத்ரசித்?
ஆத்மைகோ ப⁴வதீதி வித்³த்⁴யநுப⁴வால்லோகே ஸமஸ்தஸ்ய ச ॥ 38॥
ஆத்மத்வேந ஸமஸ்தஜந்துஷு ஸதா³ஸத்யம் ஹ்ரு’த³ந்த:ஸ்பு²ரத்
அந்வேஷாத³வக³த்ய தந்மயதயா நிஷ்டா²மலப்³த்⁴வா நிஜாம் ।
ஸத் கிஞ்சித்³ப⁴வதீதி நேதி ததி³த³ம் ரூபீதி நேத்யேககம்
த்³வேதா⁴ நோப⁴யதே²தி வா விவத³தே மாயாபி⁴பூ⁴தோ ஜந: ॥ 39॥
ஸித்³த⁴ம் ஸ்வம் ஸமவேத்ய தந்மயதயா நிஷ்டா² ப⁴வேத்³யா நிஜா
ஸித்³தி⁴ஸ்ஸைவ ஹி;ஸித்³த⁴யஸ்ததி³தரா:ஸ்வப்நோபலப்³தா⁴ இவ ।
ஸ்வப்நார்த:² கிமு ஸந் ப்ரபோ³த⁴ஸமயே?முக்தோऽந்ரு’தாத³ந்ததோ
நிஷ்டா²மேத்ய ஸதி ஸ்வயம் முநிவர: கிம் தாஸு மோஹம் வ்ரஜேத் ॥ 40॥
தே³ஹோऽஸ்மீத்யுதி³யாந்நரஸ்ய தி⁴ஷணா யாவத் து நாஹம் வபு:
தத்³த்⁴யஸ்மீத்யநுசிந்தநம் ஹிதகரம் தாதா³த்ம்யநிஷ்டா²ப்தயே ।
குர்யாத்³ த்⁴யாநமித³ம் கிமர்த²மநிஶம்? த்⁴யாயேந்நரோऽஸ்மீதி கிம்
லோகே கோऽபி நரோ? வயம் ஹி ஸததம் ஸத்யம் ததே³வ ஸ்வயம் ॥ 41॥
யாவத்ஸாத⁴கதா நரஸ்ய ப⁴வதி த்³வைதம் யதா²ர்த²ம் ப⁴வேத்
ஸாத்⁴யே த்வத்³வயதேதி சாபி க³தி³தம் நோ ஸத்யமுக்தம் ப⁴வேத் ।
அந்விஷ்யந்நபி ஸாத³ரம் ச த³ஶமம் நஷ்டத்வபு³த்³த்⁴யா ஸ்வயம்
ஸ்வம் லப்³த்⁴வாபி ச கோ ப³பூ⁴வ த³ஶமாத³ந்ய: கதா²யாமஸௌ ॥ 42॥
கர்தாத்மா ஸ்வயமேவ சேத் க்ரு’திப²லம் பு⁴ஞ்ஜீத ஸோऽயம் ஸ்வயம்
கர்தாஹம் க இதி ஸ்வமார்க³ணவஶாஜ்ஜாநாதி சேத் ஸ்வம் விபு⁴ம் ।
கர்த்ரு’த்வம் விக³லேத்³யதோ, விக³லிதம் தேநைவ ஸாகம் ப⁴வேத்
கர்மாபி த்ரிவித⁴ம் ஸ்வயம்;ஸ்தி²திமிமாம் நித்யாம் விமுக்திம் விது:³ ॥ 43॥
ப³த்³தோ⁴ऽஸ்மீதி மதிர்ப⁴வேத்³யதி³ ததா³முக்தேர்மதிஶ்சோதி³யாத்
ப³த்³தோ⁴ऽஹம் க இதி ஸ்வமார்க³ணவஶாத் ஸ்வே நித்யமுக்தே ஸ்வயம் ।
ஶிஷ்டே ஸத்யஜரேऽமரே வத³ ப⁴வேத்³ப³ந்த⁴ஸ்ய சிந்தா கத²ம்?
ஸா நோ சேதி³து³யாத், ததா³ஸ்ய க்ரு’திநோ மோக்ஷஸ்ய சிந்தா கத²ம் ॥ 44॥
முக்தீ ரூபவதீதி ரூபரஹிதா ஸேதி த்³விதா⁴ ஸேத்யபி
வாதா³ யே மதிபே⁴த³தோऽத்ர விஷயே தத்த்வம் ப்³ரவீமி ஸ்பு²டம் ।
யோऽஹந்நாமக ஏவமத்ர விம்ரு’ஶேத்³வாதே³ஷு தத்த்வம் முதா⁴

தஸ்யாத்யந்திகநாஶ ஏவ ப⁴விதா தத்த்வம் விமுக்தே:ஸ்வயம் ॥ 45॥
॥ உத்தரபா⁴க:³ ॥
॥ மங்க³ளஶ்லோக: ॥

யஸ்மிந்நேவ ப⁴வேத் ஸ்தி²தம் ஜக³தி³த³ம் யஸ்யைவ ஸர்வம் ஜக³த்
யஸ்மாத்ஸர்வமித³ம் ப⁴வேத்ஸமுதி³தம் யஸ்மை ஸமஸ்தம் ப⁴வேத் ।
யேநேத³ம் நிகி²லம் ஜக³த் ஸமுதி³யாத் ஸர்வம் யதே³வ ஸ்வயம்
ஸத்யம் கு³ப்தத⁴நம் ததே³வ ஹ்ரு’த³யே தத்ஸத் பரம் தீ⁴மஹி ॥ 46॥

॥ ஸத்ஸங்க³ப்ரகரணம் ॥
ஸத்ஸங்க³ஸ்ய நிஷேவணேந மநுஜோ நிஸ்ஸங்க³தாம் ப்ராப்நுயாத்
நிஸ்ஸங்க³த்வவஶாத³ஸாவுத மநோமோஹேந முக்தோ ப⁴வேத் ।
நிர்மோஹத்வமுபைதி சேத³த² பரே க³த்வா லயம் நிஶ்சலே
ஜீவந்முக்திபத³ம் வ்ரஜேத³நுபமம் ஸேவஸ்வ தத்ஸங்க³திம் ॥ 47॥
ஸாத்⁴யம் யத் பரமம் பத³ம் ஸுக²மயம் மர்த்யைர்விசாராந்நிஜாத்
ஸத்ஸங்கா³ப்⁴யஸநோதி³தாச்சி²ததி⁴யா ஹ்ரு’ந்மஜ்ஜநாபாத³நாத் ।
ஶாஸ்த்ரார்தா²தி⁴க³மேந நோ ப⁴வதி தந்நோ போ³த⁴கோக்திஶ்ருதே:
நோ புண்யைரபி கர்மபி⁴ர்ப³ஹுவிதை⁴ரந்யைஶ்ச நோ ஸாத⁴நை: ॥ 48॥
ஸத்³பி⁴ஸ்ஸங்க³திமாத³ரேண மநுஜ: ஸேவேத யோ பா⁴க்³யவாந்
ஏதை: கிம் நியமைரமுஷ்ய நிகி²லைர்நி:ஶ்ரேயஸப்ராப்தயே ।
ஶீதோ த³க்ஷிணமாருதோ வஹதி சேத் ஸந்தாபஶாந்தி தி³ஶந்
ஹஸ்தேந வ்யஜநம் வித்⁴ரு’த்ய ப⁴விதா கிம் ப்³ரூஹி கார்யம் புந: ॥ 49॥
தாபம் கேவலமேகமேவ ஶமயேந்ந்ரூ’ணாம்ஹிமாம்ஶுஸ்ததா²
தை³ந்யம் கல்பகபாத³போ தி³விப⁴வ: பாபம் ததா² ஜாஹ்நவீ ।
ஸாதூ⁴நாமவலோகநாத் த்ரயமித³ம் தாபாதி³கம் யாஸ்யதி
நோ தேஷாமுபமாஸ்தி காபி ஸத்³ரு’ஶீ லோகத்ரயே குத்ரசித் ॥ 50॥
தீர்தா²ந்யம்பு³மயாநி நைவ மஹதாம் துல்யாநி தேஷாம் கதா³-
ப்யேவம் தை³வதமூர்தயோऽப்யுபலம்ரு’ந்மாத்ராஶ்ச ஸம்பூஜிதா: ।
தைர்மர்த்யோऽமிதகாலதோ விமலதாம் ப்ராப்நோதி ப⁴க்த்யா யுத:
ஸாதூ⁴நாமவலோகநேந மநுஜ:ஸத்³யோ ப⁴வேந்நிர்மல: ॥ 51॥

॥ அத்³வைதப்ரகரணம் ॥

கோ தே³வ:ஸயாத்³யோ மநோ வேத்தி ஸோऽயம்
ஜாநாம்யேதஜ்ஜீவநாமாஹமேவ ।

தஸ்மாத் ஸ த்வம்; வக்தி ஸாக்ஷாச்ச்²ருதிஶ்சா-
ஷ்யேகோ தே³வ:ஸர்வபூ⁴தேஷ்வபீதி ॥ 52॥

கிம் ஜ்யோதிஸ்தவ பா⁴நுமாநஹநி மே ராத்ரௌ ப்ரதீ³பாதி³கம்
கிம் ஜ்யோதிஸ்தத³வேக்ஷணாய நயநம் தஸ்யேக்ஷணே கிம் மந: ।
தஸ்யேக்ஷா வத³ கேந தத் ஸ்வயமஹம் பஶ்யாமி தஜ்ஜ்யோதிஷாம்
ஜ்யோதிஸ்த்வம் ப⁴வஸி ஸ்வயம் விபு⁴ பரம் ஸத்யம் ததே³வாஸ்ம்யஹம் ॥ 53॥
ஹ்ரு’த³யகுஹரமத்⁴யே கேவலம் ப்³ரஹ்மமாத்ரம்

ஹ்யஹமஹமிதி ஸாக்ஷாதா³த்மரூபேண பா⁴தி ।
ஹ்ரு’தி³ விஶ மநஸா ஸ்வம் சிந்வதா மஜ்ஜதா வா

பவநசலநரோதா⁴தா³த்மநிஷ்டோ² ப⁴வ த்வம் ॥ 54॥
அமலாப்யசலாஹமித்யஜஸ்ரம்

விலஸந்தீ ஹ்ரு’த³யாம்பு³ஜே சிதே³வ ।
விதரேத் பத³வீம் ஸ்வயம் விமுக்தே:
யதி³ ஜஹ்யாந்மநுஜோ வபுஷ்யஹந்தாம் ॥ 55॥

தே³ஹம் ம்ரு’ண்மயவஜ்ஜடா³த்மகமஹம்பு³த்³தி⁴ர்ந தஸ்யாஸ்ததோ
நாஹம் தத்தத³பா⁴வஸுப்திஸமயே ஸித்³தா⁴த்மஸத்³பா⁴வத: ।
கோऽஹம்பா⁴வயுத:குதோ வரதி⁴யா த்³ரு’ஷ்ட்வாத்மநிஷ்டா²த்மநாம்
ஸோऽஹம்ஸ்பூ²ர்திதயாருணாசலஶிவ: பூர்ணோ விபா⁴தி ஸ்வயம் ॥ 56॥
லேபே⁴ ஜநிம் ய: பரமே ஸ்வமூலே

விசார்ய கஸ்மாத³ஹமித்யுதா³ர: ।
ஸ ஏவ ஜாத:ஸ ச நித்யஜாதோ

நவோ நவோऽயம் ஸததம் முநீந்த்³ர: ॥ 57॥
॥ ஸாத⁴காசாரப்ரகரணம் ॥

ஹிஸ்வாஹதி⁴யமத்ர தோ³ஷநிலயே தே³ஹே ஜடே³ऽநாத்மநி
நித்யாநந்த³மயம் ஸ்வதத்த்வமமலம் ஜாநீஹி ஸச்சிந்மயம் ।
யோ மர்த்யோ வபுஷஸ்து போஷணரதோ ஜ்ஞாதும் ஸ்வமிச்ச²த்யஸௌ
க்³ராஹம் தா³ருதி⁴யா ப்ரக்³ரு’ஹ்ய ஸரிதம் பும்ஸஸ்திதீர்ஷோஸ்ஸம: ॥ 58॥

யோ தே³ஹாத்மமதிக்ஷயோ ப⁴வதி தத்³தா³நம் ச யஜ்ஞஸ்தபோ
த⁴ர்ம:ஸத்யவச: பரேஶகருணா யோகோ³ऽபி ப⁴க்தி: பரா ।
ந்யாஸோ மௌநமபி ஸ்தி²திஶ்ச ஸஹஜா காமார்த²மோக்ஷா அபி
ஶாந்திர்த்³யௌம்ரு’திவர்ஜிதம் ச மரணம் ஜ்ஞாநம் ச ஸத்யம் ஸ்வயம் ॥ 59॥
கஸ்யைதாநி க்ரு’திர்விப⁴க்திரபி சாஜ்ஞாநம் வியோகோ³ऽபி ச
ஸந்தீத்யாத்மவிசார ஏவ ப⁴விதா கர்மாதி³யோக³க்ரமா: ।
யஸ்யாம் நாஸ்தி விசாரகோऽஹமிதோ⁴ ந ஸ்யாதி³த³ம் சாஷ்டகம்
ஸா ஸத்யா ஸ்தி²திரித்யவேஹி விமலா ஸ்வாத்மாநுபூ⁴தி: ஶிவா ॥ 60॥
ஸ்வம் ஶக்த்யா பரமஸ்ய சாலிதமவிஜ்ஞாயோத்³யதோ யோऽகி²லா:
ஸித்³தீ: ⁴ ஸாத⁴யிதும் ஸ ஏவ மநுஜோ யத்³வத் ஸ பங்கு³ர்நர: ।
யோऽவாதீ³த்³ப⁴விதா ஶ்ரமோ மம கியாநேதாந் விஜேதும் ரிபூந்
மாமுத்தா²ப்ய நிவேஶயேர்யதி³ ரணே தேஷாம் புரஸ்தாதி³தி ॥ 61॥
யா ஶாந்திர்மநஸ:ஸ்வயம் ப⁴வதி ஸா முக்திர்பு³தை: ⁴ கீர்திதா
யா பாரைர்மநஸோऽதி⁴கைர்ப⁴வதி யல்லாப⁴ஸ்து தாஸ்ஸித்³த⁴ய: ।
தா லப்³து⁴ம் ஜட³தீ⁴ர்யதேத மநுஜோ யஸ்தேந லப்⁴யம் கத²ம்
ஸ்யாந்முக்தேஸ்ஸுக²மந்தஹீநமமலம் சித்தோபஶாந்த்யாத்மகம் ॥ 62॥
பரே வஹதி பூ⁴ப⁴ரம் ப⁴ரமித³ம் ம்ரு’ஷாஜீவகோ

வஹந் ப⁴வதி கோ³புரோத்³வஹநபி³ம்ப³துல்யோ ஹ்யஸௌ ।
ப⁴ரம் ஶிரஸி தா⁴ரயந்நதிப⁴ரக்ஷமேணாநஸா

வ்ரஜந் ப⁴ஜதி சேத்³வ்யதா²ம் ப⁴வதி தத்ர கோ தோ³ஷவாந் ॥ 63॥
॥ உபாஸநாப்ரகரணம் ॥

உபரி ச ஜட²ராது³ரஸோ மத்⁴யே ப³ஹுவர்ணகேஷு ஷட்ஸ்வேகம் ।
குவலயகலிகாஸத்³ரு’ஶம் த³க்ஷிணபா⁴கே³ऽங்கு³லத்³வயே ஹ்ரு’த³யம் ॥ 64॥
ஆவ்ரு’தமஸ்தி ததா³ஸ்யம் வியதி தத³ந்தர்ப⁴வதி நாட்³யஶ்ச ।
தமஸோऽபி வாஸநாநாம் ப⁴வநமித³ம் ப்ராணசித்ததீ³ப்தீநாம் ॥ 65॥
கு³ஹேஶாக்²யோऽஸௌ யோ நிவஸதி கு³ஹாயாம் ஹ்ரு’தி³ பர:
ஸ ஏவாஸ்மீத்யேவம் ஸததமநநாத் ஸோऽஹமிதி சேத் ।
மதி:ஸ்தை²ர்யம் க³ச்சே²த்³வபுரஹமிதி ப்ரத்யய இவ

ததா³ஜ்ஞாநம் நஶ்யேத் தம இவ புரஸ்தாத்³தி³நமணே: ॥ 66॥
முகுரே பி³ம்பி³தமிவ யஸ்யாந்த:
விலஸதி ப³ஹிரிவ ஜக³தி³த³மகி²லம் ।

ஸர்வேஷாமபி ஹ்ரு’த³யாக்²யம் தத்
கிம் ந்விதி ப்ரு’ச்ச²தி ராமே ப⁴க³வாந் ॥ 67॥

ஆஹ வஸிஷ்டோ²ஹ்ரு’த³ய த்³வேதா⁴
ஹேயம் சாதே³யமிதி ஜ்ஞேயம்?

தே³ஹஸ்யாங்க³ம் பலமயமேகம்
ஜீரஜ்ஜட³மபி ஹேயம் ஜ்ஞேயம் ॥ 68॥

அந்யத் ப்ரஜ்ஞாமயமாதே³யம்
ஹ்ரு’த³யம் பி³ம்பி³தமகி²லம் யஸ்மிந் ।

ப³ஹிரந்தஸ்தந்ந ப³ஹிர்நாந்த:
ஸம்பத்தீநாம் நிதி⁴ரகி²லஸ்ய ॥ 69॥

தஸ்மிந் முக்²யே ஹ்ரு’த³யே நிஷ்டா²ம்
க³தவதி சேதஸி நைஜவிசாராத் ।

ப⁴வதி ஸ்வயமபி நிர்க³ந்த⁴ஸ்வம்
விரதிர்வாயோரபி ப⁴வதீதி ॥ 70॥

ஸர்வோபாதி⁴விமுக்தம் யச்சி²வமநிஶம் சிதா³த்மகம் பா⁴தி ।
தத் ஸ்வயமஹமித்யநிஶம் த்⁴யாத்வா நிகி²லா வ்யபோஹயாஸக்தீ: ॥ 71॥
ஸர்வாஶ்சாபி த³ஶா விசார்ய பரமம் யச்சே²ஷிதம் ஸத்பத³ம்
தத் ஸம்ஶ்ரித்ய குருஷ்வ கர்ம பு⁴வநே காமைர்க்³ரு’ஹீதோ யதா² ।
பா⁴வாநாம் ஸமவைஷி தத்த்வமம்ரு’தம் த்³ரு’ஷ்டிம் ஸமாலம்ப்³ய தாம்
இச்சா²ப்ரேரிதவத் ப்ரஶாந்தமநஸா லோகே க்ரியாவாந் ப⁴வ ॥ 72॥
மித்²யோல்லாஸிதஹர்ஷபா⁴க³சலதீ⁴ர்மித்²யாத்⁴ரு’தோத்³வேக³வாந்
மித்²யாக³ர்ஹணஸம்ப்⁴ரம:குரு ம்ரு’ஷாரம்ப: ⁴ க்ரியா லௌகிகீ: ।
ஆஶாபாஶஶதைர்விமுக்தஹ்ரு’த³ய:ஸர்வத்ர ஸாம்யம் வஹந்
லோகே வேஷஸமாநகர்மநிரதஸ்திஷ்ட² த்வமஜ்ஞோ யதா² ॥ 73॥

॥ ஜீவந்முக்தப்ரகரணம் ॥
ஆத்மாநம் ஸமவேத்ய நைஜயத³வீமாஸ்தா²ய ஸம்விந்மயீம்

ramaNahRidayam.pdf 11



ஶ்ரீரமணஹ்ரு’த³யம்

ஸந்த்யக்தாகி²லவாஸநோऽபி⁴ரமதே யஸ்தந்மயத்வே ஸதா³ ।
தம் வீரம் நிஜதத்த்வபோ³த⁴குலிஶம் ஸம்வித்க்ரு’ஶாநும் ததா²
ஜாநீயாது³த காலகாலமப⁴வம் ம்ரு’த்யோஶ்ச ம்ரு’த்யும் ஸ்வயம் 74॥
கு³ணாஸ்ஸுந்த³ரத்வாத³யோ யாந்தி வ்ரு’த்³தி⁴ம்

வஸந்தஸ்ய யோகா³த்³யதா² பூ⁴ருஹஸ்ய ।
ததா² த்³ரு’ஷ்டதத்த்வஸ்ய தேஜோ ப³லம் தீ: ⁴

நிஜாநந்த³த்ரு’ப்தஸ்ய வர்த⁴ந்த ஏவ ॥ 75॥
ஶ‍்ரு’ண்வந்நேவ யதா² கதா²ம் ந ஶ‍்ரு’ணுதே தூ³ரம் க³தஶ்சேதஸா
ஜ்ஞாநீ தத்³வத³வாஸநேந மநஸா க்ரு’த்வாப்யகர்தா ப⁴வேத் ।
சேதஶ்சேத்³ப³ஹுவாஸநம் ப³த நர: கர்தாஸ்த்யகுர்வந்நபி
தே³ஹே ஸத்யசலேऽபி பஶ்ய பததி ஶ்வப்⁴ரே கி³ரே:ஸ்வப்நத்³ரு’க் ॥ 76॥
யாநே ஸுப்திமிதஸ்ய யாநக³மயம் ஸ்தா²நம் ச தஸ்ய க்வசித்
தஸ்யைவாஶ்வவியோஜநம் த்ரயமித³ம் யத்³வத்³ப⁴வேதே³கதா⁴ ।
ஸுப்திம் ஜ்ஞாநமயீம் க³தஸ்ய விது³ஷோ யாநே வபுஷ்யேகதா⁴
தத்³வத் ஸ்யாத் த்ரிதயம் க்ரியாபி வபுஷோ நிஷ்டா²பி நித்³ராபி ச ॥ 77॥
ஜாக்³ரத்ஸ்வப்நஸுஷுப்திஷு ஸ்தி²திஜுஷாம் யத் துர்யமித்யுச்யதே
ஜாக்³ரத்ஸுப்திரிதீரிதம் ஸ்வவிது³ஷ: ஶாந்தம் பத³ம் ஶாஶ்வதம் ।
ஸத்யம் தத்³தி⁴ பத³ம் ம்ரு’ஷேதரதி³த³ம் த்வாபா⁴ஸமாத்ரம் த்ரயம்;
துர்யாதீதமதஸ்ததே³வ முநய: ஶம்ஸந்தி ஸம்விந்மயம் ॥ 78॥
கர்மாகா³மி ச ஸஞ்சிதம் ச விது³ஷோ நஷ்டே ப⁴வேதாம் த்⁴ருவம்,
ப்ராரப்³த⁴ம் ந ததே²த்யுதீ³ரிதமித³ம் க்³ரந்தே²ஷு மந்தா³ந் ப்ரதி ।
பத்ந்யேகா ந ஸுமங்க³ளீ பதிம்ரு’தௌ ப³ஹ்வீஷு யத்³வத்³ப⁴வேத்
த்ரேதா⁴ கர்ம ததா² விநாஶமயதே நாஶம் க³தே கர்தரி ॥ 79॥

॥ பரோக்ஷஜ்ஞாநப்ரகரணம் ॥
குடும்ப³ம் ஹ்யேகைகம் ப⁴வதி ஸுதபா⁴ர்யாதி³கமிஹ
ந்ரு’ணாமல்பஜ்ஞாநாம்; படுதரதி⁴யாம் கிந்து விது³ஷாம் ।
குடும்பா³நி க்³ரந்தா²அபி ச ஹ்ரு’தி³ யோக³ஸ்ய நிதராம்
ப⁴வந்தி ப்ரத்யூஹா; ப⁴வதரணமேஷாம் வத³ கத²ம் ॥ 80॥
லிபிஜ்ஞோऽஹந்நாமா குத இதி நிஜாந்வேஷணதி⁴யா

லிபிம் ஸ்வாம் நிர்மாஷ்டும் லிபிமதி⁴க³தோ யோ ந யததே ।
லிபிஜ்ஞாநாத் கிம் வா ப²லமதி⁴க³தம் தேந கத²ய
ஸமோ வாக்³யந்த்ரேணாருணகி³ரிவிபோ⁴ऽந்யோ ப⁴வதி க: ॥ 81॥
அஶாந்தஸ்ய க்லேஶா விது³ஷ இஹ யே ஸந்த்யவிது³ஷோ
ந தே ஸந்தி; க்³ரஸ்தோ ந ஸ மத³பிஶாசேந ப⁴வதி ।
ந வாக் சித்தக்லேஶம் ப⁴ஜதி ப³ஹுமாநார்த²மடநம்
ந குர்யாநைகஸ்மாத³விதமிஹ ஜாநீஹி தமிமம் ॥ 82॥
த்ரு’ணதுலிதாகி²லஜக³தாம் கரகலிதாகி²லநிக³மரஹஸ்யாநாம் ।
ஶ்லாகா⁴வாரவதூ⁴டீக⁴டதா³ஸத்வம் ஸுது³ர்நிரஸம் ॥ 83॥
ஸ்வதோ ப⁴வதி க: பர:? கிமபி கோऽபி சேத்ஸ்வம் ப்ரதி
வதே³த்³ப⁴வதி தேந கிம்? க³தி³தவத் ஸ்வயம் தத்³ப⁴வேத் ।
பி⁴தா³மநதி⁴க³ச்ச²த:ஸ்வ இதி சாந்ய இத்யவ்யயே
ஸ்தி²தஸ்ய ஸஹஜே பதே³ஸ்தி²ரதயா பரஸ்மிந் ஶிவே ॥ 84॥
தி⁴யா குருஷ்வ பா⁴வநாம் ஸதோऽத்³வயஸ்ய ஸந்ததம்
க்ரியாத்³வயத்வமாசர க்வசித்து மைவ ஸம்ஸ்ரு’தௌ ।
குருஷ்வ பா⁴வநாமிமாம் தி⁴யாகி²லே ச புத்ரக
கு³ரௌ து பா⁴வநாமிமாம் குருஷ்வ மைவ கர்ஹிசித் ॥ 85॥

॥ ஸித்³தா⁴ந்தஸாரப்ரகரணம் ॥
ஸித்³தா⁴ந்தோ யோ ப⁴வதி பரம:ஸர்வவேதா³ந்தஸாரோ
வச்மி ஸ்பஷ்டம் தமிமமது⁴நா தத்த்வதோऽத்யந்தகூ³ட⁴ம் ।
ஸத்யம் தத் ஸ்வோ ப⁴வதி நித⁴நாச்சேத³ஹந்நாமகஸ்ய
ஶிஷ்யேதாஸௌ சிதிமயதநு:ஸத்ய ஆத்மைவ வித்³தி⁴ ॥ 86॥

॥ ௐ நமோ ப⁴க³வதே ஶ்ரீரமணாய ॥
॥ ஶ்ரீரமணஹ்ரு’த³யதாத்பர்யஸங்க்³ரஹ: ॥

விஶ்வம் த்³ரு’க்³த்³ரு’ஶ்யபி⁴ந்நம் ஸ்தி²திலயஜநநாந்யேதி சித்தேந ஸாகம்
ஸ்வப்நே ஜாக்³ரத்யபீத³ம் ப⁴வதி ச, விலயம் க³ச்ச²தீத³ம் ஸுஷுப்தௌ ।
ஏவம் விஶ்வம் ஸமஸ்தம் ப⁴வதி ஹி மநஸோ வ்ரு’த்தயோ; நித்யபா⁴நே
ஜாதம் லீநம் ச யஸ்மிந் ப⁴வதி மந இத³ம், தத் ஸ்வதத்த்வம் விஶோகம் ॥
அஜ்ஞாத்வைவம் ஸ்வதத்த்வம் வபுரஹமிதி தீ⁴மோஹயோகா³த் ப்ரபஞ்சம்

மத்வா ஸத்யம் ச, ஸௌக்²யம் விஷயஜமிதி சோபைதி ஶோகம் ப்ரமத்த: ।
ஹித்வைதச்சேந்நிமஜ்ஜேத்³-ஹ்ரு’தி³ விவிதி³ஷயா ஸ்வாத்மந:, ஶாந்திம்ரு’ச்சே²த்
ஸத்யே ஸ்வஸ்மிந்நிதி ஶ்ரீரமணப⁴க³வதா தி³ஷ்டமஸ்மிந் ப்ரப³ந்தே⁴ ॥

॥ ௐ நமோ ப⁴க³வதே ஶ்ரீரமணாய ॥

